
«ԱԼԱՎԵՐԴՈՒ ԱՎՏՈԲՈՒՍ» ՓԱԿ ԲԱԺՆԵՏԻՐԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ 
ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	26-05-2025թ.

	
	N 01/2-1/11448-2025

	1 Ս.թ. մայիսի 16-ի Ձեր թիվ 01/10758-2025 գրությամբ ներկայացված՝ Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Ալավերդու ավտոբուս» փակ բաժնետիրական ընկերության (այսուհետ՝ Ընկերություն) կողմից ներկայացված հայտը բավարարելու և արտոնությունը կիրառելու մասին ՀՀ կառավարության որոշման նախագծի վերաբերյալ հայտնում ենք հետևյալը։
Նախագծին կից ներկայացված դիմումի համաձայն՝ Լոռու մարզի Ալավերդու համայնքապետարանը 2024 թվականի սուբվենցիոն ծրագրի շրջանակում ներհամայնքային կանոնավոր ուղևորափոխադրումներ կազմակերպելու նպատակով ձեռք է բերել հինգ ավտոբուս (այսուհետ՝ Գույք)։ Գնումը կատարվել է 2024 թվականի դեկտեմբերի 5-ին «Եվրո Տրակ» ՍՊԸ-ի հետ կնքված պայմանագրով, ըստ որի՝ Գույքի ներմուծող կողմը Ալավերդու համայնքապետարանն է։
ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ հաստատված հավելվածի 1-ին կետի համաձայն՝ մաքսատուրքից ազատման արտոնությունների կարգը կիրառելի է իրավաբանական անձանց և անհատ ձեռնարկատերերի կողմից իրականացվող ներդրումային ծրագրերի նկատմամբ։ Ուստի, տեղական ինքնակառավարման մարմինը չի կարող հանդիսանալ Որոշմամբ սահմանված արտոնության շահառու։
Վերոնշյալ հանգամանքը հաշվի առնելով՝ Ալավերդի համայնքի աշխատակազմի կողմից ՀՀ էկոնոմիկայի նախարարին ուղղված դիմումով առաջարկվում է մաքսատուրքի արտոնությունը կիրառել Ընկերության նկատմամբ։
Այս կապակցությամբ, հարկ ենք համարում հայտնել, որ մաքսատուրքի արտոնություն հնարավոր է տրամադրել այն անձանց, ովքեր կրում են մաքսատուրքերի վճարման պարտավորություն։ ԵԱՏՄ մաքսային օրենսգրքի 50-րդ հոդվածի համաձայն՝ մաքսատուրք վճարող է համարվում, այն անձը, ով հանդիսանում է ապրանքների հայտարարատուն (կամ այլ անձ, ում մոտ ԵԱՏՄ մաքսային օրենսգրքի համաձայն՝ առաջանում է մաքսատուրքերի վճարման պարտավորությունը)։
Հաշվի առնելով վերոգրյալը՝ հայտնում ենք, որ Նախագծով ներկայացված մաքսատուրքի արտոնությունը կիրառելի կլինի Ընկերության նկատմամբ միայն այն դեպքում, երբ հաշվի առնելով ներկայացված պայմանագրային հարաբերությունները՝ Ընկերությունը կհամարվի ապրանքների հայտարարատու կամ նրա մոտ կառաջանա մաքսատուրք վճարելու պարտավորություն։
Միաժամանակ, Ընկերության՝ որպես հայտարարատու համարվելու, ինչպես նաև մաքսատուրքի վճարման պարտավորություն կրելու հարցերի կապակցությամբ կարևորում ենք ՀՀ պետական եկամուտների կոմիտեի դիրքորոշումը։
	 Ընդունվել է ի գիտություն։















[bookmark: _GoBack]    Հայտնում ենք նաև, որ ներկայացված ներդրումային ծրագրի իրականացման համար ստեղծվել է «Ալավերդու ավտոբուս» փակ բաժնետիրական ընկերությունը, որի 100% բաժնետեր է հանդիսանում ՀՀ Լոռու մարզի Ալավերդու համայնքապետարանը։ «Ալավերդու ավտոբուս» փակ բաժնետիրական ընկերությունը ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ (այսուհետ՝ Որոշում) հաստատված հավելվածի 1-ին կետի պահանջների համաձայն հանդիսանում է իրավաբանական անձ՝ ներմուծման մաքսատուրքից ազատելու արտոնության կիրառման հետ կապված հարաբերությունների կարգավորման նպատակով։
    Ուստի, «Ալավերդու ավտոբուս» փակ բաժնետիրական ընկերությունն է հանդիսանում Որոշմամբ սահմանված արտոնության շահառու։




	[bookmark: _Hlk69199583]2. ՀՀ պետական եկամուտների կոմիտե

	21-05-2025թ. 

	
	N 01/3-2/33344-2025

	  1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 17-րդ կետով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԱԼԱՎԵՐԴՈՒ ԱՎՏՈԲՈՒՍ» փակ բաժնետիրական ընկերության կողմից ներկայացված հայտը բավարարելու և արտոնություն կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Միաժամանակ, հայտնում ենք, որ «ԱԼԱՎԵՐԴՈՒ ԱՎՏՈԲՈՒՍ» փակ բաժնետիրական ընկերությունը (ՀՎՀՀ՝ 06976947, գրանցված 22.04.2025թ.) գործում է հարկման հատուկ համակարգում։ Ինչ վերաբերում է ընկերության շրջանառությունից ստացված տարեկան հասույթներին և հարկման բազա ունեցող վարձու աշխատողների վերաբերյալ տեղեկատվությանը տեղեկացնում ենք, որ ընկերությունը գրանցվել է 22.04.2025թ. և 19.05.2025թ. դրությամբ չունի ներկայացրած հաշվարկ:
	Ընդունվել է։












	3․ ՀՀ արդարադատության նախարարություն
	20-05-2025թ․

	
	N /27.1/21897-2025

	 1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԱԼԱՎԵՐԴՈՒ ԱՎՏՈԲՈՒՍ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» ՀՀ կառավարության որոշման նախագծի հավելվածում նշված օտարալեզու բառերն առաջարկում ենք նշել նաև հայերեն տառադարձությամբ՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները:
	Ընդունվել է։







	

	4․ ՀՀ տարածքային կառավարման և ենթակառուցվածքների նախարարություն
	20-05-2025թ․

	
	N ԴԽ/25․2/16499-2025

	  1․ Հայտնում ենք, որ Ձեր կողմից ներկայացված «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԱԼԱՎԵՐԴՈՒ ԱՎՏՈԲՈՒՍ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն իր լիազորությունների շրջանակներում առաջարկություններ չունի:
	Ընդունվել է։



